Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, Foru Diputazioak emana, Imarkoaingo ordainlekuan bidesaria aldi baterako eteteagatik Audenasari ordaindutako diru-kopuruari buruzkoa. Galdera 2019ko urriaren 11ko 23. Nafarroako Parlamentuko Aldizkari Ofizialean argitaratu zen.
Iruñean, 2019ko azaroaren 6an
Lehendakaria: Unai Hualde Iglesias
ERANTZUNA
EH Bildu Nafarroa talde parlamentarioko foru parlamentari Maiorga Ramírez Erro jaunak idatziz erantzuteko galdera bat egin du —2027 sarrera-zenbakiarekin erregistratu zen, 2019ko urriaren 1ean (9-19/PES-00104)— Imarkoaingo ordainlekua aldi baterako ixteari buruz eta Nafarroako Gobernuak hori dela-eta Audenasari emandako kalte-ordainari buruz. Hona Nafarroako Gobernuko Ekonomia eta Ogasuneko kontseilariak horri buruz ematen dion informazioa:
Horri buruz parlamentari honek honako hau jakin nahi du:
Lehena: 2019ko uztaileko eta abuztuko fakturetan Audenasari osotara ordaindutako zenbatekoa (egiazko diru-bilketa txikiagoaren eta merkataritza-politikaren zenbatekoa barne).
Ekonomia eta Ogasuneko kontseilariaren foru agindu baten bidez ordaindutako zenbatekoak honako hauek izan dira:
Hilabetea	Kopurua
2019ko uztaila	2.001.351,56 €
2019ko abuztua	1.131.121,49 €
Bigarrena: 2016ko, 2017ko eta 2018ko uztaileko eta abuztuko fakturetan Audenasari osotara ordaindutako zenbatekoa.
Hilabetea	Kopurua
2016ko uztaila	780.928,70
2016ko abuztua	815.123,39
2017ko uztaila	877.426,14
2017ko abuztua	902.480,85
2017ko uztaila	1.130.376,32
2018ko abuztua	983.861,73
Hirugarrena: “Imarkoaingo ordainlekuan 2019ko uztailaren 9tik 2019ko abuztuaren 7ra egiaz izandako diru-bilketa txikiagoa” zehazteko egindako kalkuluaren justifikazioa.
Nafarroako Gobernuak Audenasari eman beharreko konpentsazio ekonomikoaren kalkulua 2000-02-28ko hitzarmenean eta haren aldaketetan (2002-01-30, 2007-05-25, 2008-03-14 eta 2015-12-23koa) ezarritako formula aplikatuz egiten da. Formula horren bidez, diru-bilketa teoriko bat ezartzen da, aurreko urteko bidesari-sarreren arabera kalkulatzen dena, tarifen aldaketarekin eta autobidearen harrapaketa-koefizienteak eragindako korridorearen trafikoarekin eguneratuta. Zenbateko horri kendu egiten zaio ordainleku bakoitzean lortutako benetako bilketa, eta diferentziagatik, Nafarroako Gobernuak merkataritza-politikaren ondorioz ordaindu beharreko zenbatekoa lortzen dugu.
PES-00058 idatzizko galderaren erantzunean gai horri buruz adierazi genuen bezala, ezin da bereizi emakidadunak merkataritza-politika aplikatzeagatik lortutako diru-bilketa txikiagoari dagokion zenbatekoa eta Imarkoaingo bidesaria aldi baterako kentzearen ondoriozko diru-bilketa txikiagoari dagokiona; izan ere, horretarako, aldi horretan ordainlekutik igaro zen erabiltzaile bakoitza identifikatu beharko zen, eta urrats bakoitzean erabilitako ordainketa-moduaren arabera aplikatzekoak zitzaizkion deskontuak ezagutu.
Laugarrena: 2016ko, 2017ko eta 2018ko uztailean eta abuztuan Nafarroako Gobernuak ordaindutako Audenasaren uztaileko eta abuztuko fakturen kopia.
pdf erako dokumentutan, honako faktura hauek erantsi ditugu:
– 07/2016 zk-ko faktura, 2016ko uztailaren 31koa
– �08/2016 zk-ko faktura, 2016ko abuztuaren 31koa
– 07/2017 zk-ko faktura, 2017ko uztailaren 31koa
– �08/2017 zk-ko faktura, 2017ko abuztuaren 31koa
– �2018/0009 zk-ko faktura, 2018ko uztailaren 31koa
– �2018/0011 zk-ko faktura, 2018ko abuztuaren 31koa
– �2019/0014 zk-ko faktura, 2019ko uztailaren 31koa
– �2019/0016 zk-ko faktura, 2018ko abuztuaren 31koa
Hori guztia jakinarazten dizut, Nafarroako Parlamentuko Erregelamenduaren 194. artikulua betez.
Iruñean, 2019ko azaroaren 5ean
Ekonomia eta Ogasuneko Kontseilaria: Elma Saiz Delgado
(Oharra: Erantsitako dokumentuak eskuragarri dituzte foru parlamentariek, Parlamentuaren kudeaketarako Ágora sisteman).
